
 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ, ᒫᑦᓯ 23, 2006 

 
ᐱᑕᖅᑕᐅᔪᓐᓇᖅᑐᑦ ᐋᖅᑭᐅᒪᓂᖏᑦ  
 
ᐊᖏᕈᑎᓕᐊᑉ ᐃᓚᖓ 5.3.3 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐋᖅᑭᒃᓯᓯᒪᔪᖅ 
ᐱᑕᖅᑕᐅᔪᓐᓇᖅᑐᓂᒃ ᓴᖅᑭᑎᑦᑎᔪᖃᕈᓐᓇᖅᑎᓪᓗᒍ. ᓈᒻᒪᒃᓴᕐᓂᐊᕐᓗᓂ 
ᐱᑕᖅᑕᐅᔪᓐᓇᖅᑐᓄᑦ ᑐᒃᓯᕋᐅᑎᒥᒃ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓈᒻᒪᒃᓴᕆᐊᓖᑦ ᐱᑕᖅᑕᐅᔪᓐᓇᖅᑐᑦ ᒪᓕᑦᑎᐊᕐᓂᖏᓐᓄᑦ ᐊᖏᕈᑎᓕᐊᑉ ᐃᓚᖓᓂᒃ 
5.3.3-ᒥᒃ.  ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᓴᖅᑭᑎᑦᑎᓂᖃᖅᑎᓪᓗᒍ, ᓄᓇᕗᒥ 
ᐅᒪᔪᓕᕆᔨᕐᔪᐊᒃᑯᑦ  ᑕᒪᒃᑯᓂᖓ ᓇᓗᓇᐃᔭᐃᖃᑦᑕᕋᔭᕐᒪᑕ ᒪᓕᒡᓗᑎᒃ ᐱᔾᔪᑕᐅᔪᓂᒃ 
ᐊᒻᒪᓗ ᓇᓗᓇᐃᔭᖅᑕᐅᔪᓂᒃ ᑐᒃᓯᕋᐅᑎᒃᑯᑦ.  ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᖁᑉᓗᒋᑦ, 
ᐱᑕᖅᑕᐅᔪᓐᓇᖅᑐᓄᑦ ᑐᒃᓯᕋᐅᑏᑦ ᐅᑯᓂᖓ ᐃᓗᓕᖃᕆᐊᓖᑦ ᐃᓱᒪᒃᓴᖅᓯᐅᕈᑕᐅᓂᐊᕈᑎᒃ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ: 
 

1. ᓇᓗᓇᐃᔭᕐᓗᒍ ᐊᖑᓇᓱᒡᕕᐅᕙᒃᑐᖅ ᐱᑕᖅᑕᐅᔪᓐᓇᕋᔭᖅᑐᓄᑦ ᑐᒃᓯᕋᐅᑕᐅᔪᖅ.  
2. ᐊᐅᓚᑦᑎᓂᕐᒧᑦ ᐸᕐᓇᐅᑎ, ᓴᖅᑭᑎᑕᐅᓗᓂ ᐱᓕᕆᖃᑎᖃᕐᓗᑎᒃ 

ᐊᒃᑐᖅᑕᐅᓂᖃᕐᓂᐊᖅᑐᓂᒃ ᓄᓇᓕᖕᓂ, ᐱᑕᖃᖃᑕᐅᓗᒍ ᑐᑭᓯᓇᑦᑎᐊᖅᑐᓂᒃ 
ᐅᖃᖅᓯᒪᔪᓂᒃ, ᐱᓕᕆᖃᑎᒌᖕᓂᐊᕐᓂᕐᒧᑦ ᐊᐅᓚᑦᑎᔾᔪᑎᓂᒃ ᐱᓕᕆᐊᓂᒃ.   

3. ᐊᐅᓚᑦᑎᔾᔪᑏᑦ ᑐᓐᖓᕕᒋᔭᐅᔪᑦ ᐊᑖᒍᑦ 5.3.3-ᑯᑦ, ᐱᓗᐊᖅᑐᒥ (a) 
ᐅᕝᕙᓘᓐᓃᑦ (b).  

4. ᐱᔾᔪᑕᐅᔪᑦ ᓱᖕᒪᑦ 5.3.3-ᑯᑦ ᐊᐅᓚᑦᑎᔾᔪᑎᓂᒃ ᐱᑕᖃᕐᒪᖔᑦ ᑐᒃᓯᕋᐅᑕᐅᔪᒃᑯᑦ 
ᐱᑕᕈᑕᐅᖃᑦᑕᓕᕋᔭᖅᑐᓄᑦ, ᐃᓚᐅᖃᑕᐅᓗᒋᑦ ᐱᔾᔪᑕᐅᔪᑦ ᑐᒃᓯᕋᐅᑕᐅᔪᑦ 
ᐱᑕᖅᑕᐅᔪᓐᓇᖅᓯᓇᔭᖅᑐᓄᑦ ᐃᓱᒪᒃᓴᖅᓯᐅᕈᑕᐅᖕᒪᖔᑕ ᐊᑦᑎᖕᓂᖅᐹᒃᑯᑦ 
ᑭᒡᓕᖃᕐᕕᐅᓕᕋᔭᕐᓂᖏᓐᓄᑦ ᒪᓕᒃᑕᐅᔭᕆᐊᓕᖕᓂᒃ ᐋᖅᑭᒃᓱᐃᕙᒃᑎᓪᓗᒋᑦ 
ᐃᓄᐃᑦ ᐊᖑᓇᓱᖕᓂᕆᕙᒃᑕᖏᓐᓄᑦ.   

5. ᑕᒪᕐᒥᒃ ᑐᑭᓯᒋᐊᕈᑏᑦ ᐃᑲᔪᖅᑑᑕᐅᔪᑦ ᐱᔾᔪᑕᐅᔪᓄᑦ ᓴᖅᑭᑎᑕᐅᓯᒪᔪᓄᑦ - 
ᐱᖃᑕᐅᑉᓗᒋᑦ ᑕᒪᕐᒥᒃ ᖃᐅᔨᓴᕈᑕᐅᕙᒃᑐᓄᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ.  

 
 
ᐱᑕᕈᑕᐅᔭᕆᐊᓕᖕᓄᑦ ᑭᒡᓕᖃᕐᕕᐅᖏᑦᑐᑦ NQL ᐋᖅᑭᐅᒪᓂᖏᑦ 
 
ᐱᑕᕈᑕᐅᔭᕆᐊᓕᖕᓄᑦ ᑭᒡᓕᖃᕐᕕᐅᖏᑦᑐᑦ ᐱᔾᔪᑎᒋᑉᓗᒋᓪᓕ, ᐃᓱᒪᒋᔭᖏᑦᑎᒍᑦ ᓄᓇᕗᑦ 
ᑐᓐᖓᕕᒃᑯᑦ, ᑭᒡᓕᖃᖅᑎᑦᑎᔪᒪᓂᕐᒧᑦ ᑐᒃᓯᕋᐅᑕᐅᔪᑦ ᐅᑯᓂᖓ ᐃᓗᓕᖃᖃᑦᑕᕋᔭᕐᒪᑕ 
ᐃᓱᒪᒃᓴᖅᓯᐅᕈᑕᐅᓂᐊᕈᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓄᑦ:  
 

1. ᑐᒃᓯᕋᐅᑕᐅᔪᖅ ᑭᒡᓕᖃᕐᕕᐅᔪᒪᔪᖅ.  



2. ᐊᐅᓚᑦᑎᔾᔪᑏᑦ ᑐᓐᖓᕕᒋᔭᐅᔪᑦ ᐊᑖᒍᑦ ᓄᓇᕗᒥ ᓄᓇᑖᕐᓂᒃᑯᑦ 
ᐊᖏᕈᑎᓕᐊᒃᑯᑦ - ᓲᕐᓗ 5.3.3-ᑯᑦ ᐅᕝᕙᓘᓐᓃᑦ, ᐱᒻᒪᕆᐅᔪᒃᑯᑦ 
ᖃᓄᐃᓕᐅᖁᑕᐅᒧᒃᑯᑦ, ᐊᓯᖏᑦ ᓲᕐᓗ 5.7.42 (c) ᐅᕝᕙᓘᓐᓃᑦ 5.9.4.   

3. ᐱᔾᔪᑕᐅᔪᑦ ᐊᐅᓚᑦᑎᔾᔪᑎᓂᒃ ᐱᑕᖃᕐᓂᖏᓐᓄᑦ ᑭᒡᓕᖃᖅᑎᑦᑎᓂᕐᒧᑦ.  
4. ᑕᒪᕐᒥᒃ ᑐᑭᓯᒋᐊᕈᑏᑦ ᐃᑲᔪᖅᑑᑕᐅᔪᑦ ᐱᔾᔪᑕᐅᔪᓄᑦ ᓴᖅᑭᑎᑕᐅᓯᒪᔪᓄᑦ - 

ᐱᖃᑕᐅᑉᓗᒋᑦ ᑕᒪᕐᒥᒃ ᖃᐅᔨᓴᕈᑕᐅᕙᒃᑐᓄᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ.  

 


